
Қазіргі ақпараттық технологиялардың маңызы

Қазіргі ақпараттық технология ретінде компьютердің алатын орны зор. Ақпараттық-коммуникативті іс-әрекетке бастапқы және екінші ақпаратты ала білу және оны өңдей алу, сондай-ақ оны пайдалана білу; негізгі ақпаратты қосалқыдан бөле алу, алынған ақпараттың сенімділігін бағалай алу; қойылған мақсатқа сәйкес ақпарат мазмұнын жеткізе алу; ақпаратты бір таңбалық жүйеден екіншісіне көшіре білу; пайымдауын кеңінен негіздей алу, анықтамалар беріп, дәлелдемелер келтіре білу; ақпараттарды өңдеу, жіберу, жүйелеу үшін, танымдық және практикалық іс-әрекеттің нәтижелерін көрсету үшін мультимедиялық қорларды, компьютерлік технологияны пайдалана алу біліктілігімен қаруландыру; жазу, көпшілік алдында сөйлей білу (өз ойын айту, пікір талас және т.б.), топпен жұмыс істей алу коммуникацияларының негізгі түрлерін меңгеру; пікір алмасушының көзқарасын түсіне білу және басқа пікірдің болуын мойындай білу қабілеттілігін дамыту, сұқбаттасу және пікірталас жүргізудің этикалық нормалары және ережелерін білу жатады.
ИнДизайн пәнін оқып-үйренуде іс-әрекеттің осындай түрлерін меңгеру студенттердің түйінді компетенттілігін қалыптастыру мен дамытудың қажетті шарттарының бірі болып табылады.  

 Студенттердің оқу-іс әрекетін басқару оқыту технологияларын іріктеуге негізделген. Іс-әрекеттік-компетенттік тәсіл шеңберінде оқу үрдісін ұйымдастыруда студенттердің өз бетінше танымдық әрекетін көрсететін оқыту технологияларын қолдану неғұрлым тиімді. ИнДизайн компьютерлік бағдарламасын оқыту технологиялары:

- білім берудегі маңыздылығы;

- қолданбалылығы;

- ұлттық-нышанда безендіру;

- жүйелілігі, тиімділігі;

- пәннің ерекшелігін ескеру;

- студенттің жеке тұлғалық даму дәрежесіне сәйкестігі;

Осы критерийлерге сүйене келе, компьютерлік бағдарламаларды оқытуда: дамыта оқыту, модульдік оқыту, саралап деңгейлеп оқыту технологияларды қолдануға болады.

Осы аталған технологияларды қолдануда неғұрлым тиімдірегі интерактивті, проблемалық-іздену, коммуникативті әдістер, ал өзін-өзі дамыту, белсенділік оның пәнге деген қызығушылығы  оқушылардың пәндік және түйінді компетенттіліктерін қалыптастырады. 

Қоғамды ақпараттандыру Қазақстан дамуының маңызды ақпараттарының бірі болып саналады. Біздің еліміздегі үздіксіз білім беруді қарастыратын болсақ, осы сатылардың барлығында ақпараттандырудың әсерін көруге болады.  Оның  мақсаты-нәтижелілікті радикалды және мамандарды даярлау сапасын дамыған елдердің деңгейіне көтеру. Адамдардың ақпараттық мәдениеті олардың еңбек қызметін анықтаушы факторы болып табылады. Ақпараттық қоғамға, қозғалысқа  қарай оның рөлі арта түседі. Ақпарат бағалылығы да арта түседі. Адамның ақпараттық мәдениетінің қалыптасуы-оның күнделікті тіршілігінде білім, біліктерімен өз білімін жетілдіру кезінде жүзеге асады. Бұл-басқарылмайтын үрдіс. Осы пікірге тоқтала отырып, оның құрылымын анықтап, оқыту және тәрбие жүйесімен жеке түлғаның ақпараттық мәдениетін бағытталған түрде дамыту кезінде күшейтуге, ұйымдастыруға болады.

Жаңа ақпараттық технология жүйесінде оқу әрекетінің белсенділігі түрлі жолдармен, көбінесе оқу материалымен арнайы ұйымдастыру, оның бір жерге ұтымды   шоғырлануы мен бөлінуі, оқытудың ерекше ұтымды  формалары және әдіс-тәсілдері, сондай-ақ  оқытушы мен студенттің әлеументтік  мүмкіншіліктерін өнімді пайдалану және оны тәжірибеде ұтымды қолдану арқылы жүзеге асады.
Сонымен жаңа ақпараттық технология,  қашықтықтан оқыту  кезінде студент компьютермен жұмыс істеудің  пайдаланушылық дағдыларын ғана емес, сонымен бірге өзіне  Интернеттің түрлі  қорларында  кездесетін  түпнұсқалы  материалымен  жұмыс тәсілін  де меңгере алады. Студенттер оқудың  әр түрлерін: зерттеушілікті, іздестірушілікті, танымдылықты, жақсы меңгерген  болуы: электрондық анықтамалар мен сөздіктер және т.б жұмыс істей білуі тиіс.
Қашықтықтан оқытуда өз бетінше  жүргізілетін жұмысты тапсырмалар арқылы  ұйымдастыру,  жаңа тақырыптарды  меңгеру үшін өте ыңғайлы . Қашықтықтан оқытудың жетістігі, оқытушының өзінің қатысуынсыз оқушылар  назарын өзінен  тыс  қалдырмауға  қабілеттілігіне байланысты  болады.  
Қашықтықтан оқытудың білім саласындағы міндеттеріне келсек,  бір-бірімен тығыз байланысты бола отырып, мемлекеттік деңгейіндегі қашықтықтан оқытудың құрамына ену, қашықтықтан оқыту жүйесін құру кезінде мемлекеттік стандарт талаптарын сақтау. 
Қашықтықтан оқытудың жергілікті жүйесі белгілі бір білім және жекелеген университет шеңберінде жұмыс атқарады. Осындай жүйенің аясында жұмыс жасаудың алғашқы сатысында зиялылық потенциялын, компьютерлік техниканы ұтымды пайдалана отырып, үздіксіз білім беру принциптерін ойдағыдай іске асыру қажет. Осыған орай, жоғары оқу орындары жергілікті және аймақтық желіні пайдаланып, шығармашылық жұмыстарын таратып, оқыту үрдісіне әдістеме бойынша тәжірибе алмасуы қажет.
Оқытудың ауқымды және жергілікті жүйелерін ойдағыдай пайдалана білудің нәтижесінде білімнің базалық және деректердің банкілік мәліметтеріне, мультимедия,  компьютерді оқып-жүйелерге,  электрондық оқулықтарға, оқу-әдістемелік материалдарға, қашықтықтан оқыту жүйесінің технологиясымен үйлесімді болып келетін, алдағы уақытта оқыту тәсілдерінің ішінде кең тараған бес аспап әрі өміршең түрлері бола алатындай  оқулықтарға, бағдарламаларға еркін кіруге болады. 
Осындай  сан қырлы, әрі күрделі  мәселелерді  жүзеге асыруда  оқытушының  атқарар рөлі орасан. Оған әрі ауыр, әрі жауапты міндет жүгі жүктеледі; ол курстың бағдарламысының құрылымын дайындап, оны қашықтықтан білім беру жүесімен астастырып бейімдейді, оқу үрдісінің барысын   қадағалап,  тапсырмаларды орындау  барысында, өз бетімен  бақылау-пысықтау жұмыстарын орындау жөнінде  ұсыныстар береді. Бұл ретте қашықтықтан оқыту жүйесінің әдістерінде көрсетілгеніндей, көңіл-күй, психологиялық  қарым-қатынас бой  көрсетеді.  Қашықтықтан оқыту  тәсілі бойынша  жұмыс істейтін оқытушы оқытудың жаңа технологиясын, оқытудың компьютерлі және тораптық жүйелерін жетек біліп, олармен іс жүргізу ісін  орындау шарт. 
Бүгінгі  таңда ақпараттық қамтамасыз ету жүйесіне   баса мән  бермейінше, білім берудің ақпараттық  технологияларын, дәлірек айтқанда, электрондық оқулық және бейнефильмдерді, басқа  да электрондық  басылымдарды  қашықтықтан  оқытудың  спутниктік  арнасы арқылы ендірмейінше, кез келген әлеуметтік-экономикалық саланың  алға басуы мүмкін емес. 
Сонымен, бүгінде ақпарат өңдеу мен  халықаралық деңгейде еңбек түрлерін  бөлу әлемдік экономиканың  ең негізгі  ерекшеліктері  болып  отырған кезде, білім алу кез келген маманның жеке және кәсіби табысының негізгі көзі болып қала береді. Білімді адамның  жұмысқа тұру мен өмір сүру  деңгейіне тигізетін әсері   бұрынғыға қарағанда  анағұрлым күшейе бастады. Әрине, білімге қойылатын  талаптар да өзгеріске ұшырады; әрбір жанның  негізгі білімі мен  оның тұрақты  жаңарып отырумен қатар қазіргі  маман ақпараттық қорларды  табысты  пайдалануы тиіс. Қазіргі  мамандардан  шығармашылық тұрғыдан  ойлай білуі, соның  негізінде  шешім  қабылдауы және  өмір бойы оқып үйренуі талап етіледі.
Қорыта айтқанда, ақпаратты технологияларды үйретудің рөлі білім саласы үшін өте жоғары, себебі бұл жүйе арқылы оқытушы мен студенттердің әлемдік ақпараттармен байланысуға, ғылыми және шығармашылық жұмыстарын жетілдіруге, әлемдік ақпарат кеңістігінде өздерінің білімдерін шындауға жол ашылады.
Резюме
В этой статье рассматриваются  особенности инновационной технологии 

